
PRAEFATIO COMMISSIONIS LITURGICAE

Syro-Malabarenses adhibuerunt semper in celebratione
sacrificii eucharistici pro «Ordinario Missa» anaphoram
Sanctorum Apostolorum Addai et Maris. Decretum Synodi
Diamperitan® (1599) quo pracipiebatur usus misse Ro-
mana& in celebratione privata numquam, ut videtur, in
exsecutionem deductum est (Actio V, Decretum IV).

Si «Ordinarium Missa » proprii ritus semper conserva-
verunt, non idem affirmare licet quoad « Proprium Missa ».
In Missali Roma edito anno 1774 praeter anaphoram Sancto-
rum Apostolorum nihil apparet nisi Epistole et Evangelia
e Missali Romano desumpta et secundum Calendarium li-
turgicum eiusdem Missalis Romani disposita. Sed «Pro-
prium Missz » ritus syro-chaldaici et etiam syro-malaba-
rensis antiqui constat quattuor lectionibus et decem can-
tibus hoc ordine distributis :

I. MARMITHA i.e. pars psalterii (2,3 aut 4 psalmi)
quz initio misse cantatur. Ritus genuinus decem marmya-
tha adhibet, de quibus Malabarenses tres conservaverunt,
unum in missa ordinaria cantandum, secundum et tertium
in Raza (exemplum datur in Brightman, Liturgies Eastern

and Western, p. 253)-
2. AQQAPTHA et ‘UNNAYA sunt versiculi alicuius psalmi

qui praecedenti marmithae statim adiunguntur. Apud Ma-
labarenses subierunt eandem fortunam ac marmyatha.

3. ‘ONITHA DE QANKE seu Antiphona sanctuarii; hymnus
unius strophz quae bis repetitur et cum «Gloria Patri»
concluditur, subsequente secunda stropha. Origine sua est

vi — Praefatio

cantus processionalis, analogus « Introitui » missa romanea,
qui cantabatur dum clerus e sanctuario per ecclesiam tran-
siebat ad locum sumendum in « bemate » seu ambone ubi
remanebat tempore misse catechumenorum. °‘Onitha de
ganke habetur propria pro unaquaque missa. Syro-Malaba-
renses unam solam servaverunt quam adhibent in sola ce-
lebratione Raza (cfr. Brightman, op. cit., p. 253-254).

4. LECTIONES DUAE EX VETERE TESTAMENTO, una ex
Lege, altera ex Prophetis. Variantur pro unaquaque missa.
Unam tantum legunt Syro-Malabarénses in sola Raza. Co-
dices Vatic. Syr. 2 et 3, scripti anno 1558 in Malabar, sunt
Liber Legis et Liber Prophetarum secundum usum tradi-
tionalem.

5. SURRAYA, ex psalmo vel ex parte psalmi constitu-
tus, similis est prokermenon ritus byzantini et graduali ri-
tus romani. Cantatur post secundam Lectionem Veteris Te-
stamenti et variatur. Malabarenses eo utuntur modo quo
utuntur Lectionibus Veteris Testamenti (cfr. Brightman, op.
cit., pag. 2560).

6. TURGAMA ANTE EPISTOLAM est hymnus quo laudantur
virtutes pradicationis Sancti Pauli. Non pertinet ad composi-
tiones litterarias antiquas. Plures sunt (ut videtur, duodecim
aut viginti) e quibus Malabarenses unum servaverunt pro
sola celebratione Raza. Chaldei catholici eum omnino prea-
termittunt. (Exemplum apud Brightman, op. cit., p. 257).

7. EPISTOLA ex solis epistolis Sancti Pauli desumitur.
Suum antiquum Epistolarium dereliquerunt Malabarenses
simul cum suo Calendario liturgico et pro hac parte Missale
Romanum simpliciter sequuntur. Codex Vat. Syr. 22, in
urbe Cranganor exaratus anno 1301, pericopas Sancti Pau-
li et Calendarium secundum usum antiquum tradit.

8. ZUMMARA e psalmis desumitur et similis est Versui
alleluiatico aliorum rituum. Malabarenses eum cantant in

